ՏԵՂԵԿԱՆՔ

ՀՀ կառավարության 10/02/11թ. N 168-Ն որոշման մեջ կատարվող հիմնական փոփոխությունների մասին

ՀՀ ֆինանսների նախարարության կողմից մշակված և ՀՀ կառավարության քննարկմանը ներկայացված ՀՀ կառավարության որոշման նախագծով (այսուհետև` նախագիծ) նախատեսվում է կանոնակարգել պետական գնումների համակարգում արձանագրված հետևյալ հիմնական խնդիրները՝

- սահմանվում է հրատապության հիմքով պայմանավորված մեկ անձից գնումներ կատարելու դեպքում մասնակիցների որոշման հետ կապված հարաբերությունները, նախատեսելով, որ հրավերը միաժամանակ ուղարկվում է առնվազն երեք մասնակցի և զուգահեռ հրապարակվում է նաև www.gnumner.am կայքում: Միաժամանակ նախատեսվում է հայտեր ներկայացրած մասնակիցների հետ վարել միաժամանակյա բանակցություններ` առաջարկված գների նվազեցման հնարավորության շուրջ և մինչև բանակցությունների վարման համար սահմանված վերջնաժամկետը լրանալու պահի դրությամբ ամենացածր գնային առաջարկ ներկայացրած մասնակցի հետ կնքվում է պայմանագիր:
- սահմանվում է փոքրարժեք՝ մինչև 20 մլն. ՀՀ դրամ գին ունեցող գնումները հնարավորինս կարճ ժամկետներում (շուրջ 15 օրացուցային օր) մրցակցային ձևով կազմակերպելու և անցկացման հնարավորությունը, ինչը կհանգեցնի հրատապության հիմքով պայմանավորված մեկ անձից գնումների կատարման ծավալների նվազեցմանը.

- սահմանափակվում է պայմանագիր կնքած անձի կողմից պայմանագրային պարտավորությունները ոչ պատշաճ կատարելու դեպքում վերջինիս նկատմամբ առանց որևէ պատասխանատվություն կիրառելու հանգամանքի պայմանագիրը դադարեցնելու պատվիրատուի հնարավորությունը.


- սահմանափակվում է պայմանագրի գործողության ժամկետը ցանկացած ժամկետով երկարաձգելու պատվիրատուի իրավասությունը, ինչը վերջինիս հնարավորություն էր տալիս հրավերով նախատեսել պայմանագրի կատարման այնպիսի ժամկետ, որը ոչ մրցունակ էր դարձնում գնման գործընթացը և հանգեցնում էր կոռւպցիոն հնարավոր դրսևորումների՝ հետագայում պայմանագիրը ցանկացած ժամկետով երևկարաձգելու առումով: Նախատեսվում է պայմանագրի ժամկետի երկարաձգումը թույլատրել իրականացնել մեկ անգամ՝ մինչև 30 օրացուցային օրով.


- սահմանափակվում է գնման պահանջի դադարման հիմքով գնման ընթացակարգը չկայացած հայտարարելու պատվիրատուի իրավասությունը, նախատեսելով, որ այն կարող է իրականացվել միայն ՀՀ կառավարության թույլտվությամբ: Բերված սահմանափակումը ըստ էության կբարձրացնի գնման գործընթացների պատշաճ կազմակերպման նկատմամբ պատվիրատուների պատասխանատվության աստիճանը, կբացառի ոչ պատշաճ վերաբերմունքի ցուցաբերումը գնումների պլանավորման և գործընթացների կազմակերպման նկատմամբ.


- նախատեսվում է շրջանակային համաձայնագրերի միջոցով գնումների կատարման դեպքում հրավերներով մասնակիցների նկատմամբ սահմանել որակավորման չափանիշներ, ինչը կբացառի որակավորում չունեցող մասնակիցների մասնակցությունը գնման ընթացակարգին, կբարձրացնի պայմանագրերի պատշաճ կատարման հնարավորությունը և կնվազեցնի միջնորդավորված գնումների ծավալը: 


Ներկայումս գործող կարգով նշված ձևով գնումների կատարման դեպքում մասնակիցը ներկայացնում է միայն գնային առաջարկ: 


- նախատեսվում է հայտարարությունը նախապես հրապարակելու ձևով բանակցային ընթացակարգով գնումների կազմակերպման դեպքում չկիրառել նախաորակավորման ընթացակարգ, քանզի դրա կիրառման պարագայում հրավեր ստանալու և հայտեր ներկայացնելու հնարավորություն են ստանում միայն նախաորակավորված մասնակիցները, ինչը պատվիրատուին նախապես հայտնի է դարձնում հնարավոր մասնակիցների շրջանակը և վերջինս հնարավորություն է ստանում կառավարել գնման ընթացակարգը:


- սահմանվում է, որ ապրանքների գնման դեպքում մասնակիցները հայտով ներկայացնում են իրենց կողմից առաջարկվող ապրանքների տեխնիկական բնութագրերը, որոնք հրավերով նախատեսված տեխնիկական բնութագրերի համարժեքության ապահովման տեսակետից գնահատվում են պատվիրատուների կողմից և կնքվելիք պայմանագրերում ներառվում են այդ բնութագրերը:  


Այս պայմանը պատվիրատուներին հնարավորություն կընձեռի մրցույթի փուլում գնահատել ապրանքի համարժեքությունը, քանզի գործող մեխանիզմի դեպքում պատվիրատուն այդ հնարավորությունը կարողանում է իրացնել ապրանքը փաստացի վերջինիս հանձնելու պահին և ոչ համարժեք ապրանքի մատակարարումը վտանգում է պատվիրատուի ծրագրային խնդիրների իրականացումը և մեծացնում է չարաշահումների ռիսկը: 


- նախատեսվում է պարտադիր դարձնել մրցույթի արդյունքում որոշված 1-ին և 2-րդ տեղը զբաղեցրած մասնակիցների՝ ՀՀ պետական բյուջեի նկատմամբ ժամկետանց հարկային պարտքեր չունենալու վերաբերյալ ներկայացված հայտարարությունների իսկությունը պատվիրատուների կողմից ստուգելու պահանջը՝ պատկան մարմինների միջոցով: 


Գործող կարգի համաձայն պատվիրատուները կարող են ստուգել այդ հայտարարությունների իսկությունը՝ իրենց հայեցողությամբ, սակայն գործնականում դա իրականացվում, ինչի արդյունքում բազմաթիվ են դեպքերը, երբ մասնակիցները առանց հիշյալ պայմանին բավարարելու հանգամանքի մասնակցում են գնման ընթացակարգերին, իսկ առանձին դեպքերում ճանաչվում են նաև հաղթողներ:

- գործող կարգի համաձայն շինարարական աշխատանքների գնման դեպքում մասնակիցները նախահաշիվներում առանձին տեսակի աշխատանքների միավոր գները ներկայացնում են ինքնուրույն՝ առանց պահպանելու դրանց կատարման համար փորձաքննություն անցած նախահաշիվներով նախատեսված միավոր գները: Արդյունքում այն առանձին տեսակի աշխատանքների գները, որոնք ենթակա են պարտադիր կատարման, այդ թվում սկզբնական  փուլերում, ներկայայացվում են էականորեն բարձր, ինչը ըստ էության հանդիսանում է նաև կանխավճար, իսկ այն աշխատանքները, որոնք պետք է կատարվեն վերջնական փուլում կամ հետագա տարիներին, դրանց գները ներկայացվում են փորձաքննված նախահաշվային գներից էականորեն ցածր:

Նախատեսվում է սահմանել, որ շինարարական աշխատանքների դեպքում մասնակիցները հայտով չեն ներկայացնի իրենց կողմից լրացված նախահաշիվներ, այլ վերջիններիս կտրամադրվի փորձաքննություն անցած նախահաշիվը և ներկայացված կատարողականների դիմաց վճարումները կիրականացվեն նախահաշվային գնի նկատմամբ արձանագրված խնայողության տոկոսային հարաբերակցությունը բազմապատկելով բազմապատկելով փորձաքննություն անցած նախահաշվով նախատեսված աշխատանքի միավոր արժեքով:

բանաձև՝

ՎԳՏ=ՄԳ/ՆԳxԾԳՏ, որտեղ

ՄԳ-ն ընտրված մասնակցի առաջարկած գինն է.

ՆԳ-ն շինարարական ծրագրի նախահաշվային գինն է.

ԾԳՏ-ն ծավալաթերթ-նախահաշվով ըստ աշխատանքի տեսակի սահմանված միավոր գինն է.

ՎԳՏ - ծավալաթերթ-նախահաշվով սահմանված առանձին տեսակների (տողերի) դիմաց վճարվող գումարն է

- սահմանվում է պետական կամ տեղական ինքնակառավարման մարմնի համակարգում գործող պետական կամ համայնքային ոչ առևտրային կազմակերպությունների կարիքների համար գնումները կենտրոնացված կարգով կատարելու հնարավորություն: Մասնավորապես նախատեսվում է ներդրնել մեխանիզմ պետական կամ տեղական ինքնակառավարման մարմնի ղեկավարի կողմից սահմանված գնումների դեպքում նշված կազմակերպությունների կարիքների համար գնումները կենտրոնացված իրականացնելու վերաբերյալ, այդ կազմակերպություններին թողնելով պայմանագրի արդյունքը ընդունելու և վճարումներ կատարելու գործառույթը, ինչը կհանգեցնի հնարավոր չարաշահումների նվազեցման և գնումների կատարման արժեքների նվազեցման:


- նախատեսվում է պարտադիր դարձնել 20 մլն. ՀՀ դրամը գերազանցող գնումների դեպքում գնման գործընթացները, ներառյալ պայմանագրերի կատարումը պատվիրատուների ներքին աուդիտի ստորաբաժանումների միջոցով աուդիտի ենթարկելու պահանջը, ինչը գործող կարգի համաձայն իրականացվում է ընտրանքային:  


- ապրանքների գնման դեպքում նախատեսվում է պարտադիր է դարձնել որակի սերտիֆիկատի առկայությունը և գործարանային փաթեթավորումը:


- նախատեսվում է, որ պետական բյուջեի միջոցների հաշվին շինարարական  ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են տվյալ ոլորտում պետական քաղաքականությունն  իրագործող լիազորված մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումներն իրականացվում են տվյալ գույքի կառավարումն իրականացնող պետական կառավարման մարմինների կողմից:  

Առաջարկություններ ՀՀ կառավարության աշխատակազմի կողմից խմբագրված ՀՀ կառավարության որոշման նախագծի վերաբերյալ
ՀՀ կառավարության աշխատակազմի կողմից խմբագրված` 
 1. նախագծի 88-րդ կետում <<կենտրոնացված կարգով իրականացվող գնումների պլանում>> բառերը փոխարինել <<ցանկում>> բառով, նկատի ունենալով, որ մարմնի ղեկավարը կորոշի այն գնումների ցանկը, որում ներառված ապրանքների, աշխատանքների և ծառայությունների ձեռքբերումն պետք է իրականացվի կենտրոնացված կարգով, ինչի հիման վրա և կկազմվեն ու մարմնին կներկայացվեն կենտրոնացված կարգով իրականացվելիք գնումների հայտերը: Նշվածով պայմանավորված առաջարկվում է 89-րդ կետից հանել <<Վերադաս պատվիրատուն ստացված հայտերի հիման վրա կազմում ու հրապարակում է կենտրոնացված կարգով իրականացվող գնումների պլանը>> բառերը,
2. նախագծով սահմանել, որ որոշման պահանջները չեն տարածվում մինչև որոշումն ուժի մեջ մտնելը սկսած և չավարտված գնման գործարքների վրա:

Տ Ե Ղ Ե Կ Ա Ն Ք
Գնումների գործընթացի կանոնակարգման վերաբերյալ

ՀՀ կառավարության աշխատակազմի կողմից ներկայացված և ՀՀ ՖՆ-ի կողմից չընդունված առաջարկությունների մասին 
	Կառավարության աշխատակազմի չընդունված առաջարկներ
	ՀՀ ֆինանսների նախարարության արձագանքը

	Կառավարության որոշմամբ /441-Ն, 2013թ./ շուրջ 350 ապրանքների համար սահմանված է առավելագույն գներ, որից բարձր գնով պետական մարմինները չպետք է գնումներ կատարեն, ինչպես նաև սահմանված են դրանց տեխնիկական բնութագրերը:
Առաջարկ:

Ուժը կորցրած ճանաչել այդ կարգը:
	Նախաձեռնվել է 441-Ն որոշման մեջ փոփոխություններ կատարելու գործընթաց: Նախագիծը մոտ ժամանակներս կներկայացվի պետական կառավարման մարմինների քննարկմանը և վերջիններիս դիրքորոշումը ստսնալուց հետու ՀՀ կառավարություն կներկայացվի համապատասխան առաջարկություն 

	Գնումների կարգով սահմանված են այն գնումների ցանկը, որոնք համարվում են հատուկ ու բացառիկ իրավունքի առարկա և կարող են ձեռք բերվել 1 անձից:
Առաջարկ:

Ցանկից հանել այն գնման առարկաներ, որոնց մասով գնումները կարող են իրականացվել մրցակցային եղանակներով, մասնավորապես՝ աղբահանության ծառայությունններ և պետության ստեղծած կազմակերպությունից գնումները:
	Առաջարկը ընդունվել է, նախագծով սահմանվել է, որ այդ դրույթները ուժը կորցրած կճանաչվեն 2016թ. հունվարի 1-ից` նկատի ունենալով, որ դրանց չկիրառումը 2015թ. հունվարից կարող է առաջացնել սոցիալական խնդիրներ: Միաժամանակ  պետք է նկատի ունենալ, որ ցուցակում ներառված գնումների կատարումը չի հանդիսանում պարտադիր պայման և պատվիրատուները կարող են դրանք անկախ ցուցակում լինելու հանգամանքից ձեռք բերել մրցակցային եղանակով, իսկ 2016թ. հունվարից այն կդառնա պարտադիր: 

	Գնումների կարգով տրված են նաև այլ ոլորտներին վերաբերող կարգավորումներ, մասնավորապես՝ հսկողությանը և ներքին աուդիտին: Մինչդեռ այդ ոլորտներից յուրաքանչյուրն ունի իր ոլորտը կարգավորող օրենսդրությունը:

Առաջարկ:
Այլ ոլորտների կարգավորումներ չամրագրել գնումների կարգում:
	Կարգում այդ ինստիտուտները նախատեսված են եղել ՀՀ կառավարության կողմից 2011թ. ընդունված որոշմամբ և բովանդակության մեջ չեն պարունակում նոր կարգավորումներ: Նախագծով հստակեցվում է, թե որ գործարքներն են  ենթակա ներքին աուդիտի, քանզի գործող կարգով դրանք որոշվում են ընտրանքային սկզբունքով և տեղիք են տալիս չարաշահումների: 

	Գնումների գործող կարգով գնման պահանջի հայտ ներկայացնելիս չի նշվում պահանջվող գնման առարկայի որոշ մանրամասներ:
Առաջարկ:

Գնման հայտով պահանջվող տեղեկատվության կազմում ներառել նաև գնման առարկային պահանջվող ծավալը և միավորի գինը, և մատակարարման ժամկետները:
	Չի ներառվել որպես ավելորդ դրույթ, նկատի ունենալով, որ խնդիրը կարգավորված է "Գնումների մասին" ՀՀ օրենքի 12-րդ հոդվածի     1-ին մասով, համաձայն որի գնման առարկայի բնութագիրը ամբողջությամբ և հստակ պարունակում է գնման առարկայի տեխնիկական բնութագիրը, ձեռքբերման և վճարման պայմանները` բացառելով այլընտրանքային մեկնաբանությունը: Միաժամանակ նախագծով սահմանվել է, որ հայտերի բացման նիստում հանձնաժողովի նախագահը հրապարակում է գնման առարկայի նախահաշվային արժեքը:   

	ՖՆ կողմից մշակված գնումների կարգի նախորդ տարբերակով՝ առաջարկված էր, հրատապ գնումների դեպքում, հնարավորություն տալ պատվիրատուների կատարել մեկ անձից գնումներ: Հրատապ էր համարվում այն գնումը, որը պետք է բավարարվեր 60 օրացուցային օրվա ընթացքում:

Առաջարկ:
Հրատապության պահանջը դնել միայն արտակարգ իրավիճակների դեպքում, իսկ մնացած դեպքերում կենտրոնական կառավարման ապարատի համար 1 անձ թույլատրել Կառավարության կողմից:
	Նախագծի սկզբնական տարբերակում նախատեսվել է, որ հրատապության հիմքով պայմանավորված մեկ անձից կարող են կատարվել այն գնումները, որոնք առաջացել են`

1. արտակարգ իրավիճակների (բնական և տեխնածին աղետներ) հետևանքով, եթե կա հրատապության անհրաժեշտություն.

2. չկանխատեսված հանգամանքների հետևանքով, պայմանով, որ դրա հետևանքով առաջացել է հրատապ կարիք.

3. ՀՀ կառավարության կողմից տրված թույլտվությունների արդյունքում:

1-ին կետի կիրառման դեպքում կարծում ենք, որ բացակայում է ժամկետային սահմանափակումներ դնելու անհրաժեշտությունը, քանզի այդ դեպքերը հստակ սահմանված են արտակարգ իրավիճակների մասին օրենսդրությամբ և բացառվում է սուբյեկտիվ մեկնաբանությունները.

2. չկանխատեսված հանգամանքները վերաբերում են արդեն իսկ կնքված պայմանագրերը որևէ պահի լուծվելու արդյունքում առաջացող դեպքերին և մինչև դրա վերաբերյալ ՀՀ կառավարության կողմից թույլտվություն տրամադրելը, առաջանում է կարիքի բավարարման անընդհատության ապահովման խնդիր: Օրինակ սննդամթերք, վառելիք և այլն: 

Այս կապակցությամբ նախագծով սահմանվել է, որ նման դեպքերում եթե կա հրատապություն, բացառությամբ նոր ֆինանսական միջոցներ նախատեսվելու դեպքի, ապա պատվիրատուին կարող մինչև 30 օրացուցային օրվա կարիքը բավարարել մեկ անձից, կարիքի մնացած մասի բավարարման համար կազմակերպելով նոր մրցույթ:  
ՀՀ կառավարության աշխնատակազմի կողմից նախագծի խմբագրված տարբերակում նախատեսվել է բացառությամբ պետության կարիքների համար կատարվող գնումների, այլ պատվիրատիրատուների վերապահել հրատապության հանգամանքով պայմանավորված մեկ անձից գնումներ կատարելու վերաբերյալ որոշումներ կայացնելու իրավասություն:   

	Գործող կարգով գնման բոլոր մասնակիցների իրավունքները հավասար են և որևէ մեկին նախապատվության իրավունք չունի:

Առաջարկ:

Մինչև 70 մլն դրամ գնումների դեպքում տեղեկան արտադրության արտադրողներին տալ առավեության գնառաջարկի 15% չափով:
	Ըստ էության առաջարկվում է գնումների համակարգի միջոցով տեղական արտադրությունը խթանել այնպիսի մեխանիզմով, որը ենթադրում է արտոնյալ պայմանների շնորոհում այն կազմակերպություններին, որոնք ապրանքն արտադրում են ՀՀ-ում: Այս պարագայում գնումները կիրականացվեն համեմատաբար թանկ գնով, պայմանագիրը կշնորհվի ըստ էության ոչ շուկայական մեխանիզմով՝ անհավասար մրցակցության պայմաններում, առկա է վտանգ, որ պայմանագրի շնորհման փուլում ներկայացվող տեղեկատվությունը կարող է արժանահավատ չլինել, մասնակցին կտրվի նախապատվություն, սակայն վերջինս պայմանագիրը կկատարի այլ կերպ՝ ոչ տեղական ռեսուրսների օգտագործմամբ: Բացի նշվածից բազմաթիվ պետությունների հետ կնքված ներդրումների խրախուսման մասին երկկողմ կամ բազմակողմ միջազգային պայմանագրերով ՀՀ-ն պարտավորվել է պայմանագրերի մյուս կողմերին երաշխավորել արդար և հավասար ռեժիմ ու խտրական միջոցներով չվնասել այդ ներդրողների կողմից ներդրումների գործողության մեջ դրվելու կառավարմանը, պահպանմանը, օգտագործմանը, տիրապետմանը  և տնօրինմանը: 

Նման մոտեցման կիրառման հնարավորությունը աշխատանքային կարգով քննարկվել է նաև ԵՄ SIGMA ծրագրի փորձագետների հետ, որոնք հայտնել են բացասական դիրքորոշում:

Միաժամանակ ընդունելի համարելով ներքին արտադրության խթանման անհրաժեշտությունը, առաջարկում ենք ՀՀ կառավարության որոշմամբ կամ ՀՀ վարչապետի գաղտնի հանձնարարականով հանձնարարել պատվիրատուներին պետության կարիքների համար գնումների կատարման ժամանակ հնարավորին ճշգրտել գնման առարկաների տեխնիկական բնութագրերը՝ ներմուծվող ապրանքները տեղական արտադրության ապրանքներով փոխարինելու համար, իսկ ընտրանքի հնարավորության դեպքում ձեռք բերվեն բացառապես տեղական արտադրության ապրանքներ:     
ՀՀ կառավարության աշխատակազմի կողմից նախագծի խմբագրված տարբերակում նախատեսվել է նախապատվությունը տալ նաև ԵՏՄ անդամ պետությունների մասնակիցներին ևս:

Վերոհիշյալ ռիսկերը նվազեցնելու նպատակով առաջարկվում է նախագծով սահմանել, որ մասնակիցները ներկայացնեն նաև ապրանքի ծագման երկրի սերտիֆիկատ:  

	ՖՆ կողմից մշակված գնումների կարգով հանվել է գնային առաջարկում թվաբանական սխալի ուղղման հնարավորությունը:

Առաջարկ:

Վերականգնել թվաբանական սխալի ուղղման դրույթը:
	Դրույթը չի նախատեսվել նախագծում, քանզի գները ներկայացվում են ընդհանուր արժեքով, չնշելով միավոր գինը: Միաժամանակ գործնականում թվաբանական սխալներ հայտնաբերվել են շինարարական աշխատանքների ծավալաթերթ-նախահաշիվների ստուգման ժամանակ, սակայն նախագծով սահմանվել է, որ նման փաստաթուղթ այլևս չի ներկայացվելու:

	Գործող կարգը չի նախատեսում չհիմնավորված ցածր գնային առաջարկների լրացուցիչ ուսումնասիրման հնարավորություն:

Առաջարկ:

Սահմանել, որ գնման հայտով սահմանված առավելագույն գնի 80%-ից ցածր գնային առաջարկների դեպքում մասնակցից պետք է պահանջվեն լրացուցիչ հիմնավորումներ ներկայացված գնառաջարկի իրատեսության վերաբերյալ:
	Առաջարկության կիրառումը կարող է հանգեցնել սուբյեկտիվ որոշումների կայացմանը, քանզի մրցութային հանձնաժողովները հանդիսանալով կոլեգիալ և ոչ մասնագիտացված մարմիններ, համարժեքորեն չեն գնահատի մրցութային առաջարկները և նախապատվությունը կտրվի ոչ օբյեկտիվ չափանիշներով, ինչի հետևանքով կաճեն նաև կոռուպցիոն ռիկերը: 
 Միաժամանակ տնտեսապես շահավետ պայմաններով գնումների կատարումը համարվում է առաջնային խնդիր: Այս կապակցությամբ հնարավոր ռիսկերը նվազեցնելու նպատակով նախագծով սահմանվել է, որ մասնակիցը հայտով պարտադիր ներկայացնում է իր կողմից առաջարկվող ապրանքների տեխնիկական նկարագրերը, որոնք համարժեքության տեսակետից պարտադիր ենթակա են գնահատման մրցույթի հանձնաժողովի կողմից և ներառվում են կնքվելիք պայմանագրում:  
Նշված ռիկսերը նվազեցնելու նպատակով առաջարկվում է 80%-ի փոխարեն նախատեսել 70% տոկոս:

	ՖՆ կողմից մշակված գնումների կարգով սահմանվել էր, որ 1 անձից գնումների դեպքում հրավերը պետք է ուղարկվի շրջանակային համաձայնագրեր կնքած բոլոր հնարավոր մասնակիցներին:

Առաջարկ:

1 անձից գնումների դեպքում հնարավորությունը վերապահալ պատվիրատուին որոշելու թե ում տրամադրի հրավերը:
	Նախագծով սահմանվում է, որ շրջանակային համաձայնագրեր կնքած մասնակիցներին հրավերի տրամադրումն իրականացվելու է այն դեպքում, երբ մեկ անձից գնվելիք ապրանքը ներառված է այդ համաձայնագրերում` հայտերի ներկայացման համար սահմանելով մեկ աշխատանքային օր: Հակառակ դեպքում պատվիրատուն հրավերը տրամադրելու է իր կողմից որոշված առնվազն երեք անձի` հրավերը միաժամանակ հրապարակելով նաև կայքում: Կարծում ենք, որ նման մոտեցման կիրառումը հնարավորություն կստեղծի մեկ անձից գնումների կատարման դեպքում ապահովել որոշակի մակարդակի մրցակցության աստիճան և կկանխի սուբյեկտիվ որոշումների կայացումը, քանզի խնդիրը կայանում է ոչ թե մատակարարի ով լինելու, այլ կարիքի բավարարման մեջ: Պետք է նկատի ունենալ նաև, որ առանձին դեպքերում ՀՀ կառավարության որոշմամբ կարող են ընդհանուր կանոնի նկատմամբ սահմանվել բացառություններ:

	 Գործող կարգով շրջանակային համաձայնագրով գնումների դեպքում մասնակիցները հայտ ներկայացնում են 7 աշխատանքային, իսկ պարզեցված ընթացակարգի դեպքում՝ 10 օրացուցային օրվա ընթացքում:

Առաջարկ:

Ե՛վ շրջանակային համաձայնագրերի, և՛ պարզեցված ընթացակարգի դեպքում հայտերի ներկայացման ժամկետը սահմանել 3 աշխատանքային օր:
	Նախագծով հայտերի ներկայացման ժամկետը սահմանվել է 5 աշխատանային օր, նկատի ունենալով, որ ժամկետի շատ կրճատումը կհանգեցնի մրցակցության աստիճանի նվազեցմանը: 

	Գործող կարգով հստակ սահմանված չէ, որ բողոքարկման խորհրդի որոշումները՝ որպես նախադեպային հիմք են մեթոդական ցուցումներ տրամադրելու համար:

Առաջարկ:

Սահմանել, որ բողոքարկման խորհրդի որոշումների հիման վրա ՖՆ մեթոդական ցուցումներ է տալիս պատվիրատուների և այլ շահագրգիռներին:
	Հաշվի առնելով, որ բողոքարկման խորհուրդը անկախ մարմին է և վերջինիս կայացրած որոշումը իրավապարտադիր է, գործնականում կարող են լինել դեպքեր, երբ բողոքարկման խորհրդի կայացրած որոշումը լինի սուբյեկտիվ և մինչև դրա դատական կարգով անվավեր ճանաչումը նախադեպային սկզբունքով պայմանավորված կիրառման դեպքում առաջանան բազմաթիվ խնդիրներ:


